
GHAR BIL-BIEB MIFTUH BERAH

Tassew ghandna ghalfejn bhar-rghajja ta’ Betlehem nistaghgbu f’din 1-ghodwa tal-Milied,;
ghandna motiv qawwi bizzejjed biex dalghodu ma nehdewx infahhru lil Alla: mhux biss
ghaliex ghadna kif i¢celebrajna t-Twelid tal-Iben ta’ Alla li sar bniedem u ghammar fostna,
imma wkoll ghax meta Alla ghazel li jsir bniedem, huwa ried jurina kemm il-bniedem huwa
importanti ghalih. Il-grajja tal-Inkarnazzjoni ta’ Alla tghidilna li Hu gatt ma jaqta’ galbu
minna l-bnedmin. Alla ma jeghjiex isus warajna biex jaghtina dak li nehtiegu fil-hajja.

It-twelid ta’ Gesti Bambin jghidilna li kull wiehed u wahda minna fl-individwalita u s-
singularita tieghu, minkejja d-dghufija karatteristika taghna, hu sabih f’ghajnejn Alla. Sew
jekk int anzjan jew zghir, intelligenti jew le, b’orjentament jew iehor, ghani jew fqir, dritt jew
mghawweg, ta’ kulur jew iehor, nativ jew immigrant, qaddis jew midneb: aghmel il-qalb,
ghax inti tiswa l-grajja tal-Inkarnazzjoni! Minhabba fik, 1-Iben ta’ Alla sar bniedem u
ghammar fostna biex id-dinjita li Alla libbsek biha, ma tigix mimsusa.

[1-grajja ta’ Betlehem sehhet f’ghar miftuh. Meta nirrifletti fuq dan 1-ghar bla bieb nintebah li
bit-twelid ta’ din it-tarbija I-bieb tas-Sema tbexxaq u nfetah biex minnu Alla seta’ jittawwal u
jinkina quddiem l-umanita li huwa tant ihobb. F’dan il-lejl tal-Milied tberrah il-bieb tas-
Sema u minnu hareg biex jigi fostna 1-Mulej Gesn, li hu nnifsu huwa Bieb miftuh ghal
kulhadd. Din it-tarbija ta’ Betlehem hija I-bieb ta’ Alla miftuh ghal kull bniedem. Hadd ma
huwa mizmum milli jidhol minn dan il-bieb — huwa bieb miftuh biex min irid jagta’ n-
nostalgija li jara lil Alla wi¢¢ imb’wic¢, ikun jista’ jghaddi minnu. Ara nhallu jberren
f’mohhna u f’qalbna s-suspett li xi darba Alla ser jaghlgilna dan il-bieb! Ghall-kuntrarju, bis-
sabar kollu Alla jibga’ jistenniena fil-bieb sakemm ahna bil-liberta kollha niddec¢iedu li
nixirfu minnu.

Bhalma I-ghar ta’ Betlehem huwa 1-bieb miftuh, hekk ukoll irid ikun il-bieb tal-Knisja. L-
ghar tal-bnedmin laga’ fih lil Kristu, u issa 1-Knisja, 1-ghamara ta’ Alla fost il-bnedmin, tibqa’
bil-bieb miftuh biex kull min jixtieq, jidhol u jhossu milqugh minn Kristu. Allahares il-bieb
tal-Knisja kellu jissabbat u jinghalaq f’wic¢¢ xi hadd, ghax inkunu geghdin ingiddbu dak li
sehh fl-ghar ta’ Betlehem. Naghmel kuragg lil kull wiehed u wahda minna halli nersqu
b’fiducja ghand Kristu, anki billi nghaddu mill-bieb miftuh tal-Knisja.

Nitghaxxaq nilmah lir-rghajja, li ma kinux xi gentlomi imma pjuttost imqarba u skumelli,
jersqu lejn 1-ghar ta’ Betlehem u jkollhom dik l-accessibbilta kollha ghat-Tarbija! Kieku
Gesu kellu jitwieled illum u ahna konna nkunu l-ghassiesa ta’ din it-tarbija, tghid inkunu
dagshekk generuzi u akkoljenti li nippermettu li Gesu jkun dagshekk accessibbli anki ghall-
iskumelli u l-imqarbin tal-lum? Tghid lil dawk li ghandhom I-istorja ta’ hajjithom xi ftit
imhawda jew geghdin igorru 1-piz ta’ xi falliment personali jew familjari fugq spallejhom,
konna nhalluhom jersqu ghand Gesu? Jew inhossuna bhal ghassiesa li rridu naghmlu
limitazzjonijiet u restrizzjonijiet biex nikkontrollaw I-accessibbilta ghat-Tarbija ta’
Betlehem? It-tentazzjoni hemm gieghda; anzi, jidher li fostna hemm xi elementi li huma
herqana biex l-access ghal Ges jkun ikkontrollat.



Poplu ta’Alla, aghmel il-qalb: il-bieb huwa miftuh u Gest huwa ac¢cessibbli ghal kulhadd.
Irrispettivament mill-istorja tieghek, int ghandek id-dritt li tersaq ghand Gesu u taghmel
esperjenza ta’ dak il-farag li din it-Tarbija biss tista’ ddewgek. Int ghandek thossok hieles li
tghaddi minn dan il-bieb miftuh, tersaq quddiem din it-Tarbija ta’ Betlehem u thalli lil Kristu
joholgok mill-gdid. Bi Kristu Alla gedded il-holgien li kien iggarraf u ghamlu isbah milli
qgatt kien.

Dawn huma l-awguri tieghi ghal dan il-Milied lill-poplu ta’ Alla f’Ghawdex. Kull bniedem
jiswa hafna ghal Alla. Huwa ghalhekk li I-bieb ta’ Alla jibga’ dejjem miftuh ghalina: xhin
thoss il-bzonn, mhemmx ghalfejn toqghod thabbat, imma ibga’ diehel ghax id-dar ta’ Alla
hija darek. Fuq kollox, hadd minna ma ghandu jsib tfixkil biex jithannek ma’ Gesu.

Imma din mhux biss hija ahbar tajba, imma wkoll proposta kif nghixu t-twemmin taghna
f’Alla. Jekk kull bniedem ghandu valur quddiem Alla, ghaliex mhux kull bniedem ghandu
jkollu r-rispett u l-imhabba taghna? Jekk Alla jhalli 1-bieb tieghu miftuh ghal kulhadd, kif
nista’ jien li nemmen u ni¢celebra 1-Milied, naghlaq il-bieb ta’ qalbi ghal xi hadd? Anki jekk
haddiehor jimbarralna biebu, xorta wahda ghandna nibgghu bil-bieb taghna miftuh ghalih.
Jekk it-Tarbija ta’ Betlehem hija dagshekk accessibbli, kif minn xi daqqgiet naghmluha
dagshekk difficli 1i ¢erti persuni jiksbu dak li bi dritt huwa taghhom?



